
STQARRUIA STAMPA:

Prepare the Ground for Economic Independence

Indipendenza ekonomika ugwali ghan-nisa u I-irgiel hija prerekwizit ghall-ugwaljanza bejn il-
generi. F'dan il-kuntest il-Kkummissjoni Nazzjonali ghall-Promozzjoni tal-Ugwaljanza (NCPE)
nediet sett ta’ inizjattivi biex tindirizza d-disparitajiet bejn il-generi matul il-hajja li jfixklu |-
indipendenza ekonomika tan-nisa permezz ta’ progett ta’ sentejn Prepare the Ground for

Economic Independence - (PGEI).

II-Konferenza nfethet mill-Ministru ghall-Affarijiet Ewropej u I-Ugwaljanza |-Onor. Dr Helena
Dalli fejn irrimarkat li l-indipendenza ekonomika ugwali ghan-nisa u l-irgiel, mhux biss
issahhah l-ugwaljanza bejn il-generi, izda wkoll tkabbar I-ekonomija tal-pajjiz, il-prosperita u

I-kompetittivita.

[I-Ministru Dalli affermat li l-indipendenza ekonomika ugwali generalment tinkiseb permezz
ta’ access u kontroll ugwali ghar-rizorsi ekonomiéi u opportunitajiet, u acéess ugwali ghall-
impjiegi. B’hekk, mizuri varji bhas-servizzi b’xejn ta’ kura tat-tfal, il-Breakfast Klabb, il-Klabb
3-16, u |-fond tal-liv tal-maternita heggew lill-iktar nisa biex jidhlu jew jibqghu fis-suq tax-

xoghol b’zieda sinifikanti ta’ 12.3% fir-rata ta’ impjieg tan-nisa fl-ahhar hames snin.

Minbarra I-importanza tal-partecipazzjoni ikbar fl-impjiegi, il-Ministru Dalli rreferiet ghall-
impenn tal-Gvern sabiex jizgura li |-principju ta’ ‘pagi indags ghal xoghol tal-istess valur’
huwa mhares fil-prattika permezz ta’ struttura apposta li se tinholoqg fid-Dipartiment tar-
Relazzjonijiet Industrijali u tal-Impjieg biex tingabar |-informazzjoni necessarja u tinvestiga

Imenti dwar pagi mhux indags.

Fid-dawl ta’ dan, il-Ministru Dalli fahhret il-progett li se jfittex biex jaghti setgha lill-partijiet
interessati biex ihaddnu opportunijiet ugwali sabiex inaggsu d-disparitajiet fil-pagi u I-

pensjonijiet bejn in-nisa u l-irgiel.

Fid-diskors taghha, il-kummissarju tal-NCPE Renee Laiviera rrimarkat li d-differenza bejn il-
pagi tal-irgiel u n-nisa mhux biss idghajjef l-indipendenza ekonomika tan-nisa meta jkunu
jahdmu, izda wkoll li I-inugwaljanzi ghandhom tendenza li jikbru mal-eta u jsarrfu f'disparita
sinifikanti fil-pensjonijiet fis-snin tal-irtirar. Filfatt, in-nisa f"Malta huma f’riskju oghla ta’

fagar jew eskluzjoni so¢jali mill-irgiel matul il-hajja, b’tali riskji jizdiedu mal-eta.

Is-Sra Laiviera provdiet deskrizzjoni tas-sitwazzjoni kurrenti f'Malta rigward l-inugwaljanzi
tal-generu relatati mal-indipendenza ekonomika li jwasslu ghad-differenza fil-pagi, bhas-
segregazzjoni tal-generi fl-edukazzjoni u s-suq tax-xoghol; l-inugwaljanza fit-tgassim tar-
responsabbiltajiet ta’ kura li ghandhom tendenza jhallu impatt negattiv fuq il-karriera tan-
nisa; nuqqgas ta’ rapprezentanza ta’ nisa f'pozizzjonijiet ta’ tehid ta’ decizjonijiet; u l-valur

ingas ta’ xogholijiet f'setturi ddominati min-nisa.

Ghal dan il-ghan, is-Sra Laiviera qalet li I-progett imniedi llum se jindirizza I-inugwaljanzi
matul il-hajja, fost ohrajn permezz ta’ kampanji dwar it-tendenzi relatati mal-generu fl-
edukazzjoni, sapport lin-nisa biex jibgghu f'impjiegi ta’ kwalita u t-tishih tal-indipendenza

ekonomika ugwali.

Is-Sra Annalise Frantz, Ezekuttiv Anzjan tal-NCPE (Progetti), tat deskrizzjoni tal-attivitajiet li
se jsiru. Partikularment, I-NCPE se tkun ged issahhah I|-Equality Mark, li hija moghtija lil
kumpaniji/organizzazzjonijiet li jaghmlu l-ugwaljanza tal-generu wahda mill-valuri principali

taghhom, billi tigi zvillupata ghodda ghall-awditjar ta’ paga ugwali.

Sabiex tinferex izjed l-informazzjoni mal-partijiet interessati differenti, I-NCPE se tniedi
kampaniji informattivi fuq id-differenza bejn il-pagi tal-irgiel u n-nisa u fuq id-diskrepanza fil-
pensjonijiet bejn il-generi, u se taghmel sessjonijiet ta’ konsultazzjoni mar-rapprezentanti
tat-trejdjunjins fuq paga ugwali ghan-nisa u rgiel. Kors ta’ tahrig-ghal-min-iharreg se jsir lil
konsulenti ghall-impjieg, ghalliema li jiggwidaw lill-istudenti dwar il-karrieri u ghalliema

gwida biex jghinu lill-istudenti zghazagh biex jaghmlu ghazliet ghaglin fis-suggetti ta’ studju.

ll-progett se jinkludi zewg studji ta’ ricerka dwar: ghodod ta’ success fuq il-Paga Ugwali
f'livell Ewropew sabiex tigi zvilupata ghodda simili adattata ghas-suqg tax-xoghol f'Malta u
apposta ghal process ta’ certifikazzjoni tal-Equality Mark; u studju iehor dwar kif it-
Trejdjunjins Ewropej jindirizzaw il-monitoragg tal-paga ugwali ghan-nisa u l-irgiel waqt in-

negozjar ta’ ftehim kollettiv sabiex jigi mgassam dan it-taghrif mat-trejdjunjins lokali.

Il-progett, Prepare the Ground for Economic Independence, huwa ko-finanzjat mill-

Programm Drittijiet, Ugwaljanza u Cittadinanza 2014 — 2020.

II-Hamis 25 ta’ Ottubru 2018

